
Inngangur	  
draumurinn 
 

 

Getur raf/tölvu-hljóðfæri verið jafn „lifandi" og önnur hljóðfæri s.s. kassagítar, 

píanó, trommur, þar sem hljóðfæraleikari getur án tafar tekið þátt í hverskonar 

aðstæðum, hvort sem það er á ættarmóti úti í sveit eða spila inn á bíómynd? 

Þessi spurning var upphaflegi hvatinn að gerð Mirstumentsins, raf-hljóðfæris sem 

hægt væri að mæta með hvert sem er, stinga í samband og spila á. Ég hef ekki 

fundið neitt raf/tölvu-hljóðfæri sem hefur gengið upp í þessu samhengi - að geta 

verið í núinu. Raf/tölvu-tónlist er annaðhvort forunnin eða eftirunnin - hún er aldrei 

öll í núinu nema þá sem eitthvað „abstrakt konsept“. 

 

Það var fyrir 11 árum sem þessi spurning kviknaði hjá mér og hljóðmanninum 

Páli Einarssyni þegar ég kom fram sem hálfgerður tölvutrúbador, með tölvu og 

allskonar tæki og tól tengda við hana.  Það fór mikill tími í undirbúning og einnig 

uppsetningu fyrir tónleika. Ég notaði þá „Ableton live“ útgáfu 1 sem var þá 

tiltölulega nýkomin á markað, var með ákveðinn hluta af tónlistinni forunna og svo 

lék ég mér með ákveðnar breytur í kringum hana, gat ákveðið lengd kafla, tekið 

upp og breytt því sem var til staðar. Árið 2006 hætti ég að koma fram með tölvu 

og stofnaði venjulegt rokkband í kringum tónlistina mína. Árið 2009 hittumst við 

Páll og ákváðum að reyna búa til samsetningu af allskonar tólum og tækjum sem 

gæti virkað sem ein heild, eitthvað sem væri bara tilbúið til þess að djamma á 

þegar maður tekur það upp úr kassanum. Þessa samsetningu köllum við 

Mirstrument.  

 

Við höfum gert þrjár útgáfur af Mirstumentinu á þremur árum sem verður lýst í 

smáatriðum seinna í ritgerðinni. Hugmyndin er að það sé bara einn „on“ takki og 

svo hafi maður í hendi sér öll þau æðislegu galdrabrögð sem raf/tölvutónlistin 

hefur komið með fram á sjónarsviðið síðasta áratug; allskonar syntha, samplera, 

granúlera, effekta og rauntíma-hljóðbrellur. Því miður erum við ekki búnir að ná 

þessum árangri ennþá.  .  

 

Markmið - Vegurinn og lífið 
 
Þegar ég sótti um námið í LHÍ lagði ég upp með spurninguna, hvernig verð ég 

frábær Mirstrument-leikari?. Mig langaði að verða góður á hljóðfærið en vissi ekki 

hvernig. Ég gat ekki farið í hefðbundið tónlistarnám og fylgt námskrá, enda eru 

engin hefðbundin úrræði í boði fyrir Mirstumentleikara. Ég spurði mig því 

eftirfarandi spurninga: Hvernig get ég kennt sjálfum mér? Hvernig get ég lagt mat 

á árangur kennslunnar? Hvernig finn ég námsefni og hvernig nota ég það? 

 

Þessi ritgerð er lýsing á tvennu; annars vegar tæknilegri þróunarsögu 

hljóðfærisins og hinsvegar leit minni að leiðum til þess að æfa mig og koma 

fram með Mirstrumentið, hljóðfæri sem engin kann á. Það var frábært að komast 

inn í NAIP kúrsinn í LHÍ - þar fann ég farveg til þess að halda mér við efnið og 

kynntist aðferðum starfendarannsókna (Action Research) sem ég hef notað til 

þess að búa mér til markmið/ramma og halda utan um þá þróun sem hefur átt sér 

stað.  

 

Með aðferðum starfendarannsókna hef ég lagt upp í þetta ferðlag með 

hljóðfærinu mínu. Ég skráði í dagbók, spurði mig spurninga, bjó til plön og 

endurmat ferðina stöðugt - hvað get ég gert betur. Þannig hef ég haldið utan um 

ferlið og skrásett reynsluna. Á heimasíðu Kennaraháskólans bendir Hafþór 

Gunnarsson á „að starfendarannsókn sé rannsókn sem starfsmaður gerir á eigin 

starfi í því augamiði að skilja það betur og þróa til betri vegar. Grunnhugmyndin 

er að læra í starfi: taka til athugunar reynslu sem maður verður fyrir og þá með 

þeim ásetningi að átta sig betur á því sem maður er að gera og hvaða afleiðingar 

gerðir manns hafa.” 1	  (Gunnarsson, 2008) 

 

Þesssi ritgerð er í raun endursögn á ferlinu öllu. Frá smíði og þróun hljóðfærisins, 

að því hvernig ég finn leiðir til þess að spila og koma fram með það á tónleikum.  

Í febrúar spilaði ég á Sonar Reykjavík (Alþjóðleg raftónlistarhátíð) með hljómsveit 

þar sem ég spilaði sjálfur einungis á Mirstrumentið. Í kjölfarið fór ég í 5 vikna 

tónleikaferð um Evrópu og hitaði upp fyrir íslensku hljómsveitina Of Monsters and 

Men. Þar spilaði ég nokkur lög á hverju kvöldi á hljóðfærið (einn). Þessir tónleikar 

voru liður í námi mínu í LHÍ - tilraunatónleikar til þess að meta hvar ég væri 

staddur í ferlinu að verða Mirstrumentleikari.  

 

  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  (Gunnarsson, 2008) 

  - tæknileg 
 
 
Upphaflega ætlaði ég að búa til algjörlega nýtt hljóðfæri, búa til alla takka sjálfur 

og allt viðmót. Eftir nokkra vikna heimildavinnu sá ég að það tæki mig allt of 

langan tíma að læra að forrita og búa til takka og allt það sem til þurfti. Ég ákvað 

að nota það sem ég ætti heima hjá mér og búa til úr því eitthvað nýtt, hálfgerða 

naglasúpu. 

 
Ég var lengi búinn að ímynda mér takkaborð/nótnaborð eins og er bassa megin á 

harmónikkum, fullt af nótum á littlu plássi sem 

hægt væri að tengja við tölvu. Þegar ég var að 

reyna að finna einhvern á internetinu sem gæti 

selt manni svona takka þá fann ég heimasíðuna 

hans Peter Davies sem fann upp Harmonic table 

(ákveðna útgáfu af sexhyrndu takkaborði) Mér 

leist vel á þetta takkaborð og keypti eitt slíkt af fyrirtækinu C-Thru Music.  

 

Ég og Páll Einarsson vinur minn og 

iðnhönnuður tókum nokkra „controlera“ 

(3 módúlur frá Faderfox - LV1, Lx1 og 

DJ1) og takkaborðið sem Peter Davies 

þróaði í sundur og smíðuðum utan um 

þetta fyrstu útgáfu af Mirstrumentinu. 

Faderfox módúlurnar settum við á 

þriggja-liðamóta manifrotto-standa á 

hornin og einn inn í hljóðfærið sjálft. Svo 

bjuggum við til míkrafón-stand hægra 

megin nær hljóðfæraleikara.  

Við vildum hafa allt þráðlaust og þess vegna vorum við með þrjá midisenda inni í 

græjunni, gerðum splitt af öllu midi og sendum það líka út í USB/Midi módúlu til 

þess að nota þegar græjan væri í hljóðversvinnu. Við komum svo fyrir litlu og 

nettu mótorhjóla-batterýi sem gat keyrt allt saman í 3 klukkustundir. Í þessari 

fyrstu útgáfu var líka gítar-sendir og míkrafón-sendir (ásamt móttökurum).  

 

Næsta skref var svo að taka eina stóra hljómborðstösku í sundur og í hana 

röðuðum við hljóðkorti, móttökurum fyrir midi sendana, tölvu, DMX/USB ljósakorti, 

6 LED American DJ 38 (ljós), sérútbúnum ljósastandi, in-ear mónitor-kerfi, 

þráðlausum míkrófónsmóttakara, þráðlausum gítarmóttakara og öllu rafmagni.  

 

Páll Einarsson hannaði hljóðfærið 

og setti það saman með mér og 

tók verkið okkur nokkra mánuði. 

Við vildum að það væri hægt að 

spila á hljóðfærið standandi og 

sitjandi og einnig að hægt væri að 

setja hljóðfærið framan á sig eins 

og harmónikku. Þess vegna 

settum við myndavélaklippu á græjuna svo hægt væri að setja hana á 

myndavélaþrífót og kippa henni af í flýti og skella framan á sig.  

 

Þessi útgáfa var alltaf að bila hjá okkur, sérstaklega var það rafmagnið sem 

reyndist okkur erfitt. Lóðningar voru að gefa sig og þess vegna var græjan svo til 

gagnslaus lengi vel. Það reyndist líka mjög erfitt að hafa hana framan á sér þar 

sem græjan var um 20 kg. Hér má sjá okkur vinna við hljóðfærið árið 2010. 

http://youtu.be/5SYmW70X5MU	  	  

Við settum nýjar Faderfox módúlur á vinstri fjærhornin (standana) LX2 og bættum 

við einum á vinstra nær-hornið LV2 sem við tókum í sundur og bjuggum til nýtt 

hulstur utan um.  Við skiptum svo Mótorhjóla-batterýinu út fyrir  24 AA batterý. 

Því næst löguðum við jafnvægið svo græjan stæði betur á þrífæti og styrktum 

Míkrafón stand (hægra megin nærhorninu). Páll hannaði og bjó til external Mod 

og Pitchbend hjól sem festist framan á græjuna.  

 

Mér fannst hljómborðstaskan sem við 

höfðum notast við alltof stór og 

klunnaleg og þar af leiðandi ekki 

praktísk. 

Ég smíðaði því bráðabirgða-gólfkassa 

til þess að halda utan um hljóðkort, 

tölvu, DMX/USB ljósamódúlu og allt 

rafmagn.  

 

Rafmagnið hélt áfram að stríða okkur og við komumst að því eftir margar tilraunir 

að það er ekki hægt að tengja fleiri en 12 AA batterý saman í keðju. Þá breyttum 

við þessu og bjuggum til tvö 12 AA battery kerfi. Eitt aðalkerfi og hitt til vara. 

Tekið skal fram að við sprengdum örugglega hátt  í 40 batterý í tilraunum.  

 

Ég fór í tvær 

tónleikaferðir, mánuð í 

senn, með þessa 

útgáfu um Evrópu 

2010. Hún virkaði mjög 

sjaldan þar sem 

rafmagnið og lóðningar 

voru sífellt að losna. 

Þegar ég hóf nám í LHÍ 

vorum við ennþá að 

betrumbæta þessa 

útgáfu.  

Þar sem græjan hafði verið svo til ónothæf í langan tíma var ákveðið að strípa 

hana alveg af öllu rafmangi seinnipart ársins 2011. Batterý voru tekin út ásamt 

öllum lausum módúlum nema nótnaborðinu frá C-Thru-Music. Í staðinn fyrir 

Faderfoxana voru tveir Ipadar settir á fjærstandana, en þar notast ég við Lemur 

appið. Við lukum svo 

við að skera út og 

smíða gólfgræju fyrir 

hljóðkort, Gordius 

little Giant, DMX/USB 

ljósakort og allt 

rafmagn og settum 

inn volume-pedal og 

tuner fyrir gítar.  

 

 

 

Hugbúnaðar-yfirlit 
 

Ég hafði verið að nota Kore 

frá Native Instruments 

svokallað „plug-in host“. Um 

er að ræða hugbúnað sem 

heldur utan um plöggin eða 

allt tölvu-tengt. Þetta er ekki 

„sequencer“ (sem heldur 

utan um línulega þróun eða framvindu) heldur meira eins og heildarlausn til þess 

að halda utan um öll plöggin (plug-in, eða viðbótarforrit og tengiforrit s.s. 

synthisiser eða sampler í tölvum) og uppsetningu í lifandi tölvutónlistarflutningi.  

Með þessum hugbúnaði er hægt  að búa til banka fyrir öll lögin og þannig hlaða 

þeim upp með „control change“ (midi staðall) og réttum plöggum (hljóðfærum og 

effektum).  

 
Upp úr 2010 var orðið ljóst að Native Instruments ætluðu að hætta að þróa og 

selja Kore sem ég notaði þá sem aðalheila í tölvunni. Þá prófaði ég mig áfram 

með Ableton Live útgáfu 8. Mér fannst það einhvernveginn ekki nógu 

skemmtilegt. Sennilega var það nú aðallega vegna þess að ég var búinn að bíta í 

mig að allir væru að nota Ableton Live og maður myndi bara festast í sama 

hljóðheimi og allir hinir. Ég skipti yfir í Machine frá Native instrument eftir nokkra 

mánuði. Því forriti svipar mjög til Kore en hefur það fram yfir Kore að í því er lítill 

skemmtilegur Sequencer. Með forritinu fylgir lítil græja sem gerir manni kleift að 

stjórna helstu parametrum (græjan tengist tölvunni og þannig getur maður 

stjórnað hugbúnaðinum) án þess að koma við tölvuna. Það sem pirraði mig við 

Machine og varð til þess að ég skipti aftur yfir í Ableton Live var að það er erfitt 

að tengja rásir og græjur saman í Machine, t.d. búa til „compressor side-chain“ 

eða breyta um „sound“ með einföldum „control change”. Auk þess eru  midi-learn 

möguleikar takmarkið og forritið í raun ungt og óþróað verkfæri miðað við Ableton 

Live og Kore.  

 

Hljóðfærið eins og það hefur verið síðan ég byrjaði í LHÍ 
 
Árið 2011 fór ég með NAIP hópnum til Hollands í vinnuferð. Ég var þá enn með 

útgáfu tvö af Mirstrumentinu og auðvitað gaf batterý og lóðningin sig í ferðalaginu 

til Hollands og var hljóðfærið gagnslaust í hópavinnunni þar. Fljótlega eftir 

heimkomu fórum við Palli Einars að leggja drög að þriðju og síðustu útgáfu af 

hljóðfærinu. Þá um sumarið hafði ég klárað nýja plötu sem fékk nafnið Haglél. Á 

haustmánuðum 2011 fór drjúgur tími í að fylgja henni eftir en meðfram því vorum 

við að grúska í hljóðfærinu. Hér kemur lýsing á hljóðfærinu eins og það er búið að 

vera síðasta 1 1/2 árið. 

 
 
 

Axis 64 
Nótnaborðið var tekið úr AXIS 64 frá C-Thru Music. Það samanstendur af 192 

sexhyrndum nótum. Árið 1739 fann svissneski stærðfræðingurinn Leonhard Euler 

upp nótnaröðunarkerfi sem þekkist í dag undir nafninu Harmonic Table. Svona 

nótnaborð teljast til 

fjölskyldna af einsmóta 

nótnaborðum eða 

isomorphic layout. Árið 1983 

þróaði breski 

hljóðfærasmiðurinn Peter 

Davies tvöfalda 

prentplötu/borð sem nemur 

þyngd/þrýsting (vigtaðar 

nótur) og breytir í MIDI.  Hægt er að forrita AXIS-inn á nokkra vegu og skipta 

nótunum niður í þrjár einingar. Það er eins og að vera með þrjú 64 nótna 

hljómborð, þar sem hver eining getur sent út á mismunandi MIDI rásum 

(channels). Hægt er að stilla vigt nótnanna og gera 8 forstilltar útgáfur í 

skyndiminni (presets).  
 

Hugbúnaður  
Notast er við Ableton Live til að halda utan um allan hugbúnað. Aðal ástæðan 

fyrir þessu vali er hversu auðvelt það er að tengja OSC og MIDI við hugbúnaðinn. 

Þetta þýðir að auðveldlega er hægt að stjórna honum með tökkum og sleðum án 

þess að þurfa koma sjálfur við tölvuna. Hér fyrir neðan er lýsing á hverri hljóðrás 

eins og hún er notuð í forritinu. 

Rás 1 og 2: Tvö eintök af Alchemy synthanum frá Camel Audio. Annar er 

hugsaður sem bassa-hljóðgervill og hinn sem hljóma og melódíu-hljóðgervill. 

Alchemy er Sample Manipulation Synthesiser (ísl. þýðing: hljóðbúta 

hagræðingar-hljóðgervill) sem getur blandað hljóði úr fjórum mismunandi 

grunnum, togað og teygt hljóðbútana í gegnum Morph, additive, spectral og 

granual resynthesis. Hann býr líka yfir frábærum filterum og 16 

effektamöguleikum. Það er hægt að tengja flestar notendabreyturnar (takka) við 

MIDI. Einnig er hægt að kalla fram nýja hljóðbanka með Control Change.  

 

Rás 3: Fyrir trommu-hljóð nota ég Drum Rack (trommu-heili) sem fylgir með 

Ableton live. Þetta er Sampler sem hægt er að raða hljóðum í og stjórna þeim á 

einfaldan hátt.  

 

Rás 4: Fyrir rödd - þá get ég tekið upp og eða sent rödd í effekta-keðjur. 

Rás 5: Fyrir gítar - til þess að leika sér með.  

Rás 6-9:  Fyrir forunnið efni, playback. Þær eru lítið notaðar eins og er.  

Rás 10: Effekta-bus rás sem er aðalega til þess að mauka hljóð - helsti effektinn 

þar er Rolodeck frá Twisted Tools. 

Rás 11: Effekta-bus rás með Reverbi, delay og filterum.  

Ras 12: Effekta-bus rás sem er hrein.  

Rás 13: Aukarás sem er notuð undir plug-in sem heitir Kapture Pad - sú græja 

getur lagt á minnið allar mögulegar breytur/stillingar á ákveðnum tíma. Þannig er 

hægt að breyta mörgum breytum/stillingum í einu - með einum takka.  

 

Lemur (forrit á ipad) 
Á tveimur fjær-stöndunum eru I-padar. Í 

þeim er Lemur app. Þar er hægt að 

teikna sjálfur inn takka og sleða (og ótal 

margt annað) til þess að stjórna svo hugbúnaði með annað hvort MIDI eða OSC 

stöðlunum. Ég hef teiknað upp stjórnborð fyrir Alchemy synthann og nokkrar rásir 

í Ableton. Einnig nota ég tilbúið viðmót (template) frá Twisted Tools fyrir 

Roloteck.  

 

Móðurstöðin (gólfgræjan) 
Móðurstöðin: staður fyrir tölvu, 

hljóðkort, DMX/USB ljósakort, allt 

rafmagn, Gordius little Giant, 

volume pedall og stillari fyrir gítar, 

6 DI box og XLR splitter. Öllu 

þessu var hæglega komið fyrir í 

gólf-stöð. Það þarf bara að tengja 

eina rafmagnsnúru í 

móðurstöðina og hún deilir svo 

rafmagni á allan annan búnað; Tölvu, Gordius Little Giant, hljóðkort, gítarstilli og í 

takkaborðið (axis 64). Einnig er innstunga til þess að hlaða Ipada, öllu usb, midi, 

snúrum og tenglum er komið fyrir á hliðum móðurstöðvarinnar. DMX/USB 

ljósakort hefur verið lítið sem ekkert notað síðasta 1 1/2 árið vegna tímaskorts.  

 

Gordius 
Er mjög fjölbreytt MIDI stjórnstöð - 

hönnuð og smíðuð af Xander í Belgíu. 

Það er hægt að tengja 16 takka (til að 

stíga á) við stjórnstöðina og forrita. Hver 

takki getur haft mörg hlutverk og í raun 

mismunandi hlutverk fyrir hvert lag. 

Þannig getur einn takki verið margar 

nótur í einu lagi og svo getur sami takki verið sustain pedall fyrir annað lag. 

Tækið er mjög sveigjanlegt og einfalt í notkun.  

 

 

 

Hljóðkort / inn og útgangar 
Upphaflega notaði ég Motu Ultralight en skipti svo yfir í RME Fireface UCX. Það 

er með 8 analog innganga, þar af tvo pre-ampa og 8 analog útganga. Það er 

nauðsynlegt að geta verið sveigjanlegur þegar kemur að því að senda 

hljóðmönnum línur í mixer. Ég hef hugsað mér að best sé að geta sent venjulegt 

steriomix frá mér og einnig að geta sent nokkrar mismunandi línur, allt eftir stærð 

tónleika og hljóðkerfa. Í stærri uppsetningum er hægt að senda bassa sér (ch 

1+2), syntha og samplera sér (ch 3+4), trommur sér (ch 5+6), rödd og effecta sér 

(ch 7+8). Gólfgræjan er með 8 DI-box (whirlwind IMP 2 direct box) til þess að 

geta tengt beint við sviðsbox (stage-box) með míkrafón-snúru. Einnig er ég með 

Wirlwind SelectorXL til að geta sent rödd hreina til hljóðmanns og í hljóðkort. Með 

þessari græju get ég stjórnað hvort merkið fer bara til hljóðmanns eða í hljóðkort 

eða hvort tveggja.  

 

Þróunarsaga - að spila 
Frá fyrstu útgáfu og fram að seinnihluta ársins 2011 virkaði Mirstrumentið ekki 

nema nokkrar vikur í senn, svo að eiginlegar æfingar voru litlar og ómarkvissar. Á 

þessum tíma náði ég þó að fikta nógu mikið til þess að skilja grundvallaratriðin 

varðandi takkaborðið, en náði hinsvegar ekki að samtvinna alla þætti þess. Ég 

hef oft líkt þessu ævintýri við það að hafa átt 10 áhugaverða bíla í garðinum hjá 

sér, tekið þá alla í sundur og ætlað að búa til einn draumabíl úr þeim öllum. Í 

mörg ár fannst mér eins og verkið væri að vera tilbúið en bíllinn fékkst bara ekki 

til að fara í gang, nokkrum sinnum var hægt að taka einn og einn lítinn hring á 

bílastæðinu og svo bilaði hann. Eftir ármótin 2011/12 gerði ég áætlun sem endaði 

að mestu leyti í ritgerð sem ég gerði fyrir verkefnastjórnunaráfangann í 

Listaháskólanum. Þar ætlaði ég að nota ögunaraðferðir hvatningar-gúrúa einsog 

David Allen og Brian Tracy til þess að aga mig til verks2. Í grófum dráttum leit 

áætlunin svona út; 

 

 

 

Hvað útskýring klst á viku 

Grunnæfingar Á nótnaborðið 10 klst 

Papas and the papas Coverlaga hljómsveit 

(læra lög eftir aðra) 

6 klst 

Gömul lög eftir sjálfan 

mig 

Til þess að geta spilað 

þau á tónleikum 

6 klst 

Nýtt efni Fyrir næstu plötu 10 klst 

Tæknivinna Forritun í Lemur, Live, 

Gordius, Alchemy, 

Sampler, o.s.frv.  

6 klst 

Undirbúningur Undirbúa og endurmeta 

framvindu verkefnisins 

4 klst 

 

 

Ég gerði mun ítarlegri stundaskrá fyrir sjálfan mig. Ég fann fjótlega að ég stóð 

mig ekki eins vel og ég hefði viljað og að ég náði ekki eigin markmiðum og það 

pirraði mig mjög mikið. Ég vann þó í verkefninu af alúð, en bara ekki alveg 

samkvæmt áætlun. Ég var kannski í tvo daga að lesa mér til um Alchemy 

Synthann og að fikta í honum en fannst þá kannski á þriðja degi að ég væri að 

klúðra öllu hinu. Þá ákvað ég að hætta að fara eftir stundaskrá og skrá frekar 

niður hvað ég var að eyða tímanum í og skoða það eftir á. Fyrst um sinn skráði 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2	  (Tracy, 1993)(Allen, 2002)	  

ég þetta með hugbúnaði sem heitir Time Doctor, en hann fór fljótlega að pirra 

mig. Ástæðan var sú að þar sem ég var kannski í miðjum klíðum að æfa 

fingrasetningar á nótnaborðið þá gargaði hann á mann eins og vekjaraklukka og 

upp hoppuðu skilaboð „ertu ennþá þarna” og þá var það nógu mikil truflun til 

þess að ég datt úr gírnum. Þannig að ég hætti fljótlega að nota hann og tók upp á 

því að skrá allt niður á blað. Það kunni ég vel við.  

 

Ég sendi svo vikulegan útdrátt úr þessu kroti hjá mér til Sigurðar Halldórssonar 

Mentors í LHÍ. Þar listaði ég það helsta sem ég gerði þá vikuna og skrifaði svo 

niður endurmat (reflect) á liðna viku þar sem kemur fram hvað mér fannst gott og 

hvað mætti betur fara. Ég var ánægður með þetta fyrirkomulag. Hér á eftir kemur 

gróf samantekt á því sem gert var. Annarsvegar verður fjallað um æfingar og 

spilerí og hinsvegar tæknilega þróunarsögu á tímabilinu.  

 

Æfingar og spilerí 
Fyrst um sinn æfði ég skala og hljóma mjög stíft. Ég gerði tilraunir með hvernig 

væri best að hafa puttana, reyndi að æfa upp eðlilegar leiðir fyrir þá til þess að 

hoppa á milli í skölum og eins á milli hljóma. Fyrst æfði ég eina áttund í dúrskala 

og bætti svo við áttund o.s.frv. þangað til ég var kominn með 5 áttundir. Svo bætti 

ég moll tónstiganum fljótlega inn á sama hátt. Ég spilaði þessa tónstiga yfirleitt í 

öllum hljómum upp og niður. Stundum notaði ég taktmæli. Mér þótti alltaf skrýtið 

hvað vinstri höndin var mikið fljótari að læra.  

 

Fljótlega fór ég að reyna að spila auðveld lög eins og Wild Thing og House of the 

Rising Sun. Ég pikkaði upp lög eftir sjálfan mig, fyrst Mugiboogie og æfði það 

lengi vel. Ég varð oft mjög þreyttur í fingrunum og reyndi að finna leiðir til þess að 

slaka á en átti það til að keyra mig áfram og 

stífna eða fá krampa í framhandlegginn.  

Ég bætti við Two Thumbs Suck´n son of a 

Boyo og prófaði þessi tvö lög með hljómsveitinni minni á Aldrei fór ég Suður 

tónlistarhátíðinni fyrir vestan. Það má sjá upptöku frá tónleikunum á þessum link: 

http://vimeo.com/23148718 

 

Ég fann upp nokkrar leiðir til þess að æfa arpeggíur, bæði skáhallt upp og niður 

nótnaborðið og einnig beint upp. Ég fór svo að æfa mig að spila hljómaskiptingar 

í arpeggíum og pikka upp fleiri lög eftir sjálfan mig: Poke a Pal, To the Bone, Sea 

Y, I´m On Fire, The Pathetic Anthem, Jesus is a Good Name to Moan, Deep 

Breathing og I Want You. Ég tek það fram að ég setti þessi lög ekki upp á neinn 

sérstakan hátt á hljóðfærið, pikkaði þau bara upp með einhverju soundi svo ég 

gæti æft hljómaskiptingar og stef.  

 

Næsta skref var að bæta blús-tónstiganum við og ég fór að leika mér að því að 

pikka upp allskonar lög sem ég var að hlusta á á YouTube. Tómas R. Einarsson 

sagði mér þegar ég tók við hann viðtal fyrir rannsóknaráfangann að maður ætti 

að blanda saman venjulegum fingraæfingum, skölum og hljómum inn í lög sem 

manni finnst skemmtileg. Þessi hugmynd hefur greinilega hreiðrað um sig í 

undirmeðvitundinni. Um tíma var ég alltaf að pikka eitthvað upp og á endanum 

stofnaði ég Coverlaga-hljómsveit með pabba mínum sem við köllum Papas and 

the Papas þar sem ég spila og hann syngur og tekur öll sóló á básúnu. Við 

æfðum upp What a Wonderful World, I will Always Love you, One Moment in 

Time, Aint No Sunshine when She´s Gone, Besame Mucho, Þú og Ég, Falsom 

Prison Blues og Ring of Fire. 

 

Þannig hef ég náð að tileinka mér takkahljómborðið með sexhyrndu tökkunum, 

með því að vera bara að leika mér. Ég hef stundum farið inn á Gítargrip.is og 

djammað þar með lögum (hljóma-útgáfum) og lært fullt af hljómum og 

hljómasamsetningum. Ég hef yfirleitt byrjað daginn á því að gera dúr og moll 

skalaæfingar og arpeggíur í dúr, moll og sjöundarhljómum. Ég viðurkenni að ég 

hef staðnað hvað þetta varðar, hef ekki bætt inn öðrum reglubundnum æfingum 

eða bætt við mig skölum.  

 

Sumarið 2012 fékk Ragnar Bragason leikstjóri mig til þess að búa til tónlist fyrir 

leikritið Gullregn. Ég ákvað að nota einungis Mirstrumentið við gerð þess og stóð 

við það. Ég bjó til grunnhljómagang sem ég endurútsetti og breytti eftir tilefninu 

og úr varð að ég bjó til 15 -17 búta fyrir leikritið. Ragnar vildi helst bara nota 

tónlist í skiptingum, þannig að ég las handritið ásamt því að Ragnar lék allt 

leikritið fyrir mig. Ég fékk þá nokkuð skýra mynd af því hvernig stemmingin ætti 

að vera í grófum dráttum. Ég fór svo til Reykjavíkur í Borgarleikhúsið og tók upp 

myndband af einu rennsli, fór svo með það heim til Súðavíkur og lagaði það sem 

okkur Ragnari fannst að þyrfti að laga og sendi til baka í bæinn. Það var ótrúlega 

gaman að búa til þessa tónlist á Mirstrumentið – sjá það loksins lifna við. Hér er 

hægt að sjá og heyra dæmi: http://www.youtube.com/watch?v=orXRVQl-ZIM  

 

Um miðjan nóvember 2012 heyrði ég að Jónas Sig og Ómar Guðjónsson væru á 

leiðinni vestur að spila og væru 

opnir fyrir því að fá gesti til sín á 

svið. Ég hringdi í þá og spurði 

hvort ég mætti ekki koma og spila 

á Mirstrumentið. Ég pikkaði upp 8 

lög eftir þá og æfði þau aðeins. 

Við hittumst svo á Flateyri og ég 

spilaði með þeim. Þeim var 

kannski aðeins brugðið að ég 

væri búinn að læra svona mörg 

lög eftir þá, en ég held mjög mikið 

upp á báða þessa tónlistarmenn. 

Ég tengdi Mirstrumentið í gegnum 

lítinn gítarmagnara og spilaði 

aðallega einhverskonar orgel syntha. Þetta reyndist ótrúlega gaman og þessi 

reynsla varð til þess að við ákváðum að stofna hljómsveit sem er starfandi í dag 

og heitir sennilega Drangar! 

 

Ég ákvað að spila á Sonar Reykjavík í Febrúar 2013 og fara á túr með Of 

Monsters and Men í 5 vikur í Evrópu og nota það sem efnivið í útskriftarverkefni 

fyrir NAIP Master of Music kúrsinn og þessa ritgerð. Mig langaði upphaflega að 

spila einn á Sonar hátíðinni og ætlaði að spila allan rythma, bassa og 

sound/syntha á Mirstrumentið. Ég prófaði í þó nokkurn tíma að láta rytmann vera 

í lúppu sem triggeraðist með bassa-nótunum. Ef maður ýtir á næstu nótu áður en 

maður tekur upp fyrsta puttann þá heldur samplið áfram að spilast. Mér fannst 

þetta vera frábær lausn í 2-3 vikur og vann þetta áfram.  Þá gat ég stjórnað 

algerlega innri hraða lagsins sem maður getur ekki gert öðruvísi. En vandamálið 

var að stundum triggeraðist soundið/trommu-samplið aftur á vitlausum nótum og 

þá fór allt í klúður og þess vegna hætti ég við þessa lausn. Hér má sjá og heyra 

hvernig þetta virkaði http://youtu.be/e1oY9d0w44Y 

 

Ég prófaði mig áfram með að nota Ableton Live á venjulegan hátt, að vera með 

hluta efnisins tilbúinn á playbakki en komst fjótt að því að ég fílaði það bara ekki, 

langaði að hafa þetta meira lifandi.  

 

Það verður að viðurkennast að heildarmyndin varðandi notkun á hljóðfærinu öllu 

hefur setið alltof lengi á hakanum. Ég hef verið sæmilega duglegur að æfa mig á 

nótnaborðinu og eytt miklum tíma í tæknilegar útfærslur á öllu hljóðfærinu en 

ekkert æft heildarmyndina þegar kemur að því að flytja tónlistina. Þegar hálfur 

mánuður var í Sonar tónleikana hringdi ég í strákana sem hafa spilað með mér í 

nokkur ár og bað þá að vera með mér á þessum tónleikum. Í kjölfarið fór ég að 

æfa mig að spila lögin og laga „soundin“ fyrir þessa útgáfu. Ég æfði upp 

klukkutíma prógram, tók tvær æfingar með strákunum í Reykjavík tveimur dögum 

fyrir hátíðina og þeir aðlöguðu sig að mér og Mirstrumentinu. Fjallað verður meira 



	   20	  

um það í sérkafla hér á eftir.  

 

Tæknileg þróunarsaga á tímabilinu 
Í þriðju og lokaútgáfu af Mirstrumentinu tókum við allt rafmagn út eins og fyrr 

segir. Við Páll hittumst samt nokkrum sinnum til að dytta að hljóðfærinu. Það 

þurfti að hreinsa nótnaborðið vegna þess að ryk og drulla kemst stundum 

innundir og er þá prentplatan þrifin með spritti. Við bjuggum til snúru sem tekur 

bæði midi og flytur rafmagn í nótaborðið og Við notuðumst við Neutrik panel tengi 

en hönnuðum og smíðuðum sérstaka standa fyrir Ipadana. Við útbjuggum sér 

stand fyrir Machine Micro II sem hefur reyndar verið lítið notaður (ég var eitthvað 

að gæla við að fara kannski að nota Machine aftur þegar þessi nýja Micro II 

útgáfa kom út en ég hætti strax við af sömu ástæðu og áður. Þetta er einfaldlega 

ekki jafn gott verkfæri og Ableton eða Kora var í gamla daga). 

 

Ég hef eytt ótrúlega mörgum dögum í að reyna að fá wi-fi á tölvunni og wi-fi á 

Ipödunum til þess að tala saman, vegna þess að Lemur talar þráðlaust við 

tölvuna í gegnum wi-fi.  Það hefur ótal sinnum farið forgörðum vegna þess að 

stýrikerfin í Appletölvunum breytast og þá hefur þessi tenging verið ótrygg eða 

óvirk eftir atvikum. Ég hef lesið leiðarvísa (manuals), skrifað á Forum (samskipta 

vettvangur) og verið í sambandi við framleiðendur og ekki fundið varanlega lausn 

fyrr en ég datt niður á eitt Forum rétt áður en ég spilaði á Sonar hátíðinni í 

febrúar. Þar bauð maður upp á lausn sem þýddi að ég þurfti að „krakka“ Ipadana 

mína og setja inn ólöglegt forrit, sem ég og gerði og síðan þá hafa þeir virkað 

eins og í sögu. Að vísu má ég ekki uppfæra Ipadana. 

 

Ég forritaði sérstakt viðmót (sjá 

mynd til hægri) fyrir orgel-syntha 

viku áður en Jónas og Ómar 

komu vestur á Flateyri (sjá 



	   21	  

mynd). Þar gat ég fiktað í hljóðinu eins og á venjulegu orgeli og notað stillingar 

eins og velocity, attack, release, virtual leslay stillingar, Tone, drive, bass, mid og 

treble, Reverb stilingar, vibrato stillingar, bassa, strengi og flautur. Ég gat líka 

kallað fram preset af skjánum. Seinna bjó ég til nokkra flipa (tap) viðmót fyrir 

stærra setup sem ég notaði svo á Sonar og á OMaM túrnum. Þar get ég stjórnað 

tveimur Alhcemy synthum, gítar-rás, söng-rás og trommu-rás. Ég hef líka notað 

annan ipadinn sem textavél fyrir pabba minn í hljómsveitinni Papas and the 

Papas.  

 

Móðurstöðin eða gólf-græjan hefur einnig setið lengi á hakanum. Það fór lóðning 

í Gordius græjunni sem var til þess að ég notaði hana ekki lengi - svo drattaðist 

ég til að gera við hana og fór þá að nota hana meira. Ég teiknaði þá upp á stórt 

blað  notkunarmöguleika hennar til þess að sjá hverskonar skipulag ég gæti búið 

til og notað. Hann notar 4 grunngerðir skilaboða; Patch, Trigger, 2 state efx og 

momentary efx. Það eru svo til 

nokkrir undirflokkar sem auka 

notkunarmöguleikana umtalsvert. 

Ég set upp sérstakt skipulag fyrir 

hvert lag en samt eru nokkrar 

breytur sem eru eins í öllum 

lögum. Takki 8 og 9 virka sem 

upp og niður ferðir í master 

Senum í Ableton Live. Takki 12 

sendir skilaboð inn í Ableton á réttar rásir og senur sem aftur senda svo control 

change skilaboð í plug-in svo þau hlaða inn réttu hljóðunum fyrir hvert lag, þetta  

er eins í öllum lögum. Yfirleitt eru það svo takkar 1,2 og 3 sem stjórna Senum í 

Ableton sem gera eitthvað fyrri vers. Takkar 5, 6 og 7 tengjast við senur í Ableton 

sem gera eitthvað í millilögum.  

 

Það er volumepedall og stillari fyrir gítar í gólfgræjunni en einhverra hluta vegna 

suðar þessi keðja mikið og er nauðsynlegt að skoða það mál betur. Eins er 

DMX/USB ljósamódúla sem ég hef prófað og svínvirkar en vegna tímaskorts þá 

hef ég ekki ennþá náð að nota hana þegar ég er að spila. Ég þarf að læra betur 

að forrita hana svo ljósin elti tónlistina. 

 
 

Sonar tónleikar 
Ég minntist aðeins á það hér fyrir ofan hvernig 

plönin mín breyttust í aðdraganda þess að spila á 

Sonar Reykjavík. Ég ætlaði að spila einn á 

Mirstrumentið en endaði á því að koma fram með 

hljómsveitinni minni þar sem ég spilaði á 

hljóðfærið og aðrir hljómsveitarmeðlimir aðlöguðu 

sig að því. Í rúmar tvær vikur hafði ég verið að 

undirbúa uppsetninguna, fyrir hvert lag, á 

hljóðfærið, velja „sound“ fyrir hvert lag, bassa-rödd 

fyrir eina hönd og hljóma eða stef-rödd fyrir hina. Ég bjó til sér hljóðbanka í 

Alchemy synthanum svo ég gæti kallað fram réttu „soundin“ fyrir hvert lag með 

„program change“ boðum.  

 

Ég æfði mig heima með því að spila með upptökum af lögunum. Þegar ég fór svo 

til Reykjavíkur að æfa með strákunum í hljómsveitinni og við fórum að spila 

uppgötvaði ég að það er eitt að spila með upptökum og teika það (æfingar sem 

ég gerði heima fyrir vestan) og annað að spila með hljómsveit og syngja. Ég lenti 

strax í erfiðleikum við að muna texta og hvað þá við að geta gleymt mér og 

sungið þá af innlifun. Ég varð strax mjög óöruggur og langaði hreinlega að hætta 

við allt saman. En það var ekki valkostur. Ég var mjög upptekinn við að spila allt 

rétt og ná að skila öllum pörtum - semsagt bassa-rödd og hljóma/stef-rödd - sem 

varð til þess að ég var mjög stífur og þreyttist fljótt í höndunum. Sum „soundin“ 

sem ég hafði valið virkuðu ekki vel með hljómsveitinni sem samanstendur af 

trommum, bassa, gítar og hljómborði. Strákarnir voru allir af vilja gerðir og við 

náðum að renna í gegnum nokkur lög.  

 

Daginn eftir var ég staddur í æfingahúsnæðinu að reyna að finna betri „sound“ í 

þau lög sem mér fannst þurfa að bæta. Við æfðum svo um kvöldið og þá rann 

þetta miklu betur hjá okkur þó ég væri ennþá að klikka á textum. Ég bugsa að 

það sé eitthvað sálfræðilegt, maður er búinn að vera spila þessi lög á 

kassagítarinn alla tíð og fer einhvernveginn á sjálfstýringu en svo þegar maður er 

kominn í nýtt umhverfi fer heilinn eitthvað að villast.  

 

Á tónleikadaginn fékk ég þá hugmynd að tengja gítarinn inn í tölvuna og keyra 

hann í gegnum Rolodeck plug-inn. Það gerir manni kleift að búta einn takt niður í 

16 parta í rauntíma. Svo er hægt að forrita hvern 16 part, granúlera, nota loop, 

pitch, delay, reverb, flanger og snúa við. Ég bjó til 13 mismunandi banka sem ég 

ætlaði svo að hoppa á milli, þannig væri kassagítarinn færður inn í raf-tónlistina í 

rauntíma. Ég setti upp trommuhljóð í Ableton Live sem ég sendi svo á 

trommarann svo hann gæti verið í takt við græjuna. Svo forritaði ég Gordiusinn (í 

gólfgræjunni) þannig að ég gat hoppað á milli banka með fótunum. Við vorum 

heppnir að fá gott soundtékk (hljóðprufu) og prófuðum að spila Murr Murr - þar 

sem ég tók gítarinn í gegnum tölvuna. Það var mjög skrítið og þessvegna ákvað 

ég að kíkja á forritunina eftir soundtékk og sjá hvort ég gæti lagað það sem var 

að. Einnig renndum við í gegnum nokkur lög sem við vorum ekki alveg vissir á.  

 

Hvað gerðist 
Fullur Norðurljósasalur í Hörpu, 15 febrúar, kl: 23:00. 

Ég byrjaði á því að spila einn lagið Poke a Pal. Vinstri höndin var með 

hljómagang á meðan hægri höndin spilaði inngangs-stef. Hljómagangurinn er 

drungaleg blanda af röddum sem renna niður frá tóninum, blandað inn í orgel og 

bjöllu-hljóð á meðan stefið var spilað á gamaldags flautu hljóð. Undir söng spilaði 

ég hljómana á flautu hljóðið. Þetta gekk eins og í sögu og ég sá að fólk var 

ánægt með lagið. Hér má heyra og sjá  svipaða útgáfu sem ég spilaði á 

útskriftartónleikunum mínum http://youtu.be/u1MHZ8xpLHY 

 

Svo kallaði ég á strákana og við tókum Sea Y. Ég var með einfalda bassa-rödd í 

vinstri hönd og svo arpeggio hjóma-sound með hægri. Addi trommari byrjaði lagið 

með því að spila á trommuheila. Þetta gekk vel framan af. En svo þegar leið á 

lagið og kaflarnir breyttust fannst mér allt renna saman í graut, ég kófsvitnaði og 

fann að fingurnir runnu til á nótnaborðinu sem varð til þess að ég hitti ekki alltaf á 

réttar nótur. Lagið samanstendur af A og B kafla sem eru svo endurteknir tvisvar. 

Ég stoppaði lagið áður en við fórum í seinni B kaflann, gat ekki hugsað mér að 

halda áfram í þessum graut. 

 

Þá fórum við í lag sem heitir I Want You. Það gekk ágætlega framan af, en í 

miðkaflanum er hröð bassalína sem ég var einmitt búinn að æfa rosalega mikið 

og finna stórt og mikið bassa-sound fyrir. Þegar kom að þessum kafla var ég 

orðin svo sveittur og ringlaður að ég náði ég ekki að skila honum almennilega frá 

mér. Það voru vonbrigði.  

 

Næst spiluðum við Mugiboogie. Þar byrjaði ég á stefi með hægri hönd og það 

lifnaði vel yfir salnum. Svo datt bandið inn og ég fór að hamast með bassalínunni 

í vinstri hönd. Þá losnaði eitthvað festingin á þrífætinum þannig að hljóðfærið fór 

að snúast til hliðanna. Þetta kom mér algerlega úr jafnvægi og eins að ég var að 

klúðra textanum á nokkrum stöðum. Í einhverju óðagoti hætti ég að spila vegna 

þess að ég hafði ekki hugmynd hvar ég var í laginu og reyndi bara að einbeita 

mér að söngnum. Þá kom sér vel að vera með strákana þarna með mér, ég fann 

að ég var með gott bakland og náði að róa sálina á meðan ég söng og svo datt 

ég inn annað slagið.  

 

Pathetic Anthem og Two Thumbs Sucking Son of a Boyo komu í kjölfarið og 

gengu sæmilega - enda næstum því í sömu útgáfu og venjulega nema fyrir það 

að ég spilaði á Mirstrumentið en ekki gítar. Jesus is a good name to moan byrjaði 

rólega og svo hröðuðum við þónokkuð á því þegar á leið.  

 

Næstsíðasta lagið var Ljósvíkingurinn, eina lagið sem var sungið á íslensku. 

Klukkan var að nálgast miðnætti og tónleikagestir sennilega að vonast eftir meira 

stuði. Ég var með mjög dreymandi hljóð sem ég spilaði einn í góða stund og söng 

og reyndi að fá fólk með mér í að góla millistef. Mér leið ekki vel með þessa 

útgáfu þarna á staðnum, en bandið datt svo inn í lokinn og við náðum að búa til 

smá ris og læti í blálokin.  

 

Síðasta lagið var Murr Murr þar sem ég spilaði á gítarinn í gegnum tölvuna eins 

og fyrr segir. Þetta var mjög áhugaverð tilraun þar sem ég hafði notað tímann vel 

eftir hljóðprufuna og fram að tónleikum til þess að forrita en hafði í raun ekki 

prófað hvernig þetta kæmi út hjá mér. Strákarnir renndu alveg blint í sjóinn með 

þetta og ég líka. Ég byrjaði bara og hoppaði á milli hljóðbanka og fann strax að 

þetta var mjög gaman. Ég spann þetta af fingrum fram í 3-4 mínútur og náði að 

búa til mjög skemmtilegan hljóðheim. Svo kom allt bandið inn og við spiluðum 

hluta af laginu og gerðum svo stóran ruslatunnu-endi í lokin.  Hér má sjá og 

heyra Murr Murr á Sonar Reykjavík http://www.youtube.com/watch?v=lQ5r-

4zGiiE 

Hvað fannst mér? 
Mér fannst gaman að taka fyrsta lagið Poke a Pal en svo þegar ég var kominn 1 

mínútu inn í Sea Y (lag nr. 2) þá var ég hreinlega hræddur, fannst eins og þetta 

væri allt bara plat og að ég væri einhvernveginn búinn að svíkja sjálfan mig og 

áhorfendur vegna þess að þetta var ekki stórkostlegt.  

 

Ég sé að væntingar mínar voru ekki í samræmi við raunveruleikann. Ég hugsa að 

ég hafi gert mistök með því að tala nokkrum sinnum opinberlega um hljóðfærið. 

Þess vegna leið mér eins og ég væri í nýju fötum keisarans. Ég var búinn að tala 

svo mikið um hversu stórkostlegt hljóðfærið væri og svo þarna fyrir framan 

þúsund mans áttaði ég mig á því að ég hefði ekkert sérstakt í höndunum og gæti 

varla spilað á það, gæti ekki sýnt fólki hvers megnugt hljóðfærið er eða getur 

verið.  

 

Ég gat ekki munað texta eftir sjálfan mig, ég gat ekki horft framan í áhorfendur og 

ég gat ekki gleymt stund og stað og horfið inn í heim tónlistarinnar. Ég náði ekki 

að spila af innlifun, hvorki einn eða með hljómsveitinni. Ég veit vel að til þess að 

detta inn í þennan tónlistarheim (fíling) þarf margt til og kannski óraunhæft að 

vonast til þess á þessum tónleikum, til þess þarf meiri reynslu.  

 

 

Hvað fannst öðrum? 
„Mugison var síðastur á minni dagskrá. Hann er eiginlega orðinn eins og traustur vinur, 
kemur alltaf á óvart og bregst aldrei. Maður getur orðið gengið að því nokkurn vegin vísu 
að tónleikar hans verði góðir. Í Hörpu var hann vopnaður nýjustu græjunni, 
Mirstrumentinu. Hann sveik hins vegar örlítið lit í lokin með gítarkombói frá Helvíti, 
ljósasjói og hávaða sem getur ekki klikkað. “ (Viðskiptablaðið, blogg) 3 
 
„Mugison´s show was 100% rock star quality. For a while, you even forgot where you 
were, while Mugison rocked the stage like he was Led Zeppelin live at Earls Court. His 
drummer was out of this world, so pumped and on beat the whole time as his sweat flew 
from his face every time he shook his head. The picture perfect guitarist always seemed 
to be posing for the front cover of the Rolling Stone, and Mugison had the whole crowd 
jumping and screaming along to the songs we´ve learned to love and know so well.”4 
 
„Sónar: Gott: Hvað hljóðheimurinn er mikill í hljóðfærinu og hvað það virðist vera ekki 
takmarkað (auðvelt að koma því að í tónlist sem er ekki samin sérstaklega fyrir það og 
það virkar ekki tilgerðarlegt við það). Virkaði mjög sannfærandi á mig alla tónleikana. 
Miður: Það virðist vera soldið flókið að stjórna því og kannski erfitt að vera spontant á 
það án mikillar æfingar.” Garðar Eiðsson Hljóðmaður (e-mail) 
 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3	  (Bergsvein, 2013)	  
4	  (Einarsdóttir, 2013)	  

Samantekt.  
Mentorinn minn hann Sigurður Halldórsson kom á tónleika með mér og 

hljómsveit á Nasa í Febrúar 2012 en þar hitaði ég upp fyrir bandið með því að 

spila aðeins á Mirstrumentið. Eftir tónleikana töluðum við saman og komumst að 

því að það þyrfti eiginlega að spila á Mirstrumentið við aðrar aðstæður, það skæri 

sig kannski of mikið úr á tónleikum þar sem fólk væri komið til þess að hlusta á 

gítarmúsík. Þá sagðist ég ætla að halda nokkra minni tónleika á litlum stöðum til 

þess að venjast hljóðfærinu betur fyrir framan áhorfendur. Frábær hugmynd sem 

varð því miður ekki að veruleika.  Ég hafði líka talað við Garðar hljóðmann um að 

koma vestur og við myndum fá lánað hljóðkerfi og spila tónlistina og aðlaga hana 

að hljóðkerfa-hljóði, en vegna tímaskorts kom ég því ekki heldur í kring. Ég sé að 

ég hefði átt að vinna meira og betur á Mirstrumentið svo að ég hefði getað 

framkvæmt báðar hugmyndir, þá hefði ég verið betur undirbúinn fyrir tónleikana.  

 

Miðað við þau viðbrögð sem ég hef fengið við tónleikunum þá ber mér og  

áhorfendum ekki saman um ágæti þeirra. Hugsanleg skýring á því er að 

væntingar hafi ekki verið þær sömu. Ég var ósáttur við hljóðfærið og það sem ég 

var að gera á það en áhorfendur voru kannski ekki með neinar sérstakar 

væntingar og kannski sáttir við það sem þeir fengu að heyra og sjá.  

 

 

OMaM túrinn 
Frá 21. febrúar til 25. mars 

2013 hitaði ég upp fyrir 

íslensku hljómsveitina Of 

Monsters and Men á 24 

tónleikum fyrir 43.000 manns 

samanlagt. Meðalfjöldi á tónleikum hefur verið um 2000 manns. Ég hafði ætlað 

mér að taka nokkur lög á Mirstrumentið, nokkur til að byrja með og svo vonandi 

fleiri lögum þegar liði á tónleikaferðina. Ég flaug út 19.febrúar til London til að 

komast með allt dótið mitt í hljómsveitarrútuna. 

Ég var með 120 kg þar af 60 kg af diskum til að selja. Ég og bílstjórinn vorum 

einir í rútunni á leið til Dublin og ferðin tók rúman sólarhring.  

 

Strax og við stoppuðum í Dublin þá náði ég í hljóðfærið og stillti því upp og kom 

þá í ljós að þjónustulúgan á gólfgræjunni hafði bognað í ferðalaginu. ég fór yfir 

allar græjur og æfði mig að spila Poke a Pal og Pathetic Anthem. Ég var rosalega 

spenntur fyrir þessari ferð, iðaði allur í skinninu og gat ekki beðið eftir því að 

byrja. Um kvöldið kom hljómsveitin og við fórum út að borða.  

 

Hvað gerðist? 
Fyrstu tónleikarnir voru 21.febrúar í Olympia Theater í Dublin, sem er fallegt 

gamalt leikhús. Ég komst inn í húsið upp úr hádegi tónleikadaginn. Ég stillti mér 

upp aftast á sviðinu, setti á mig heyrnartól og fór strax að vinna í setuppinu, 

lagalista kvöldsins. Hljóðfærið vakti mikla athygli allra á sviðinu. Flestir fengu að 

prófa aðeins og litla sýnikennslu í hvernig þetta virkar allt saman. Ég var orðin 

mjög spenntur og óþolinmóður að fá að tengja mig við hljóðkerfið og prófa og 

þannig magnaðist stemmningin í hausnum á mér í 4-5 klst.  

 

Þegar röðin kom svo að því að gera hjóðprufu þá vildi ég senda 8 rásir í 

hljóðkerfið. 1+2 bass-synth, 3+4 hjóma-synth, 5+6 fx og svo gítarmagnara í 7 og 

söng í 8. Ég var svo stressaður að ég þorði ekki að setja míkrafóninn í splitterinn 

og tengja hann í hljóðkerfi og inn í tölvu (sem hefði þá verið níunda rásin). Ég 

fékk leyfi til að taka gítarinn minn í gegnum magnara hljómsveitarinnar. Þarna 

áttaði ég mig á þvi að ég væri með alltof mikið vesen og að ég yrði að einfalda 

uppsetninguna hjá mér fyrir þessar aðstæður.  

 

Á tónleikunum sjálfum spilaði ég Poke a Pal og fékk á tilfinninguna að salnum 

fyndist þetta vera viðbjóður. Ég varð því bæði stressaður og hræddur. Flestir í 

hljómsveitinni sögðu að þeim hefði fundist þetta frábært, en ég sá á salnum að 

þetta var bara eitthvað ruglingslegt. Eftir á áttaði ég mig á því að líklega hafi fólkið 

verið svona skrítið á svipinn vegna þess að ég leit út eins og ég væri að lenda í 

slysi en ekki eins og ég væri kominn til þess að spila og skemmta fólki. Ég tók 

svo 4 lög á kassagítarinn við góðar undirtektir. Það var þægilegt að taka upp 

gítarinn og gleyma sér alveg og ég fann hvernig slaknaði á líkamanum og 

skemmtikrafturinn lifnaði við í mér.  
 

Daginn eftir vorum við komin til Glasgow. Þar var ég allan daginn að undirbúa 

mig. Þegar OMaM voru búin í hljóðprufu voru bara 10 mínútur í að fólki yrði 

hleypt inn í salinn. Ég tengdi allar snúrur eftir bestu getu eins og við höfðum gert 

kvöldið áður. En nú fundum við ekki annan synthann. Eftir að hafa reynt nokkrar 

lausnir í tölvunni og skipt út snúrum og ein mínúta var í að fólk kæmi inn tók ég 

þá ákvörðun að pakka Mirstrumentinu og taka þessa tónleika bara á 

kassagítarinn. Fyrr um daginn hafði ég hlaupið út í búð á meðan OMaM voru í 

hljóðprufu og keypt mér Fender gítarmagnara, sem reyndist mér vel þetta kvöld.  

 

Við vöknuðum í Manchester daginn eftir og áttum þá frídag. Ég var mikið að velta 

fyrir mér hvernig ég gæti einfaldað þetta hjá mér til þess að spara tíma í 

hljóðprufu. Eg fékk þá hugmynd að keyra Mirstrumentið bara í gegnum nýja 

gítarmagnarann minn þar sem það voru tveir inngangar á honum. Þá þarf 

hljóðmaðurinn bara að hugsa um tvær rásir, gítarmagnarann og röddina. Ég 

prófaði þetta baksviðs á tónleikadag og er mjög hrifinn af hráa kraftinum sem 

myndaðist. Eftir smá stund varð ég var við brunalykt og sá að það rauk aðeins úr 

magnaranum. Ég lækkaði niður  í honum og vonaði það besta. Hljóðprufan gekk 

hratt og vel fyrir sig og ég tók eftir því að menn eru ánægðir með hversu hratt 

þetta gekk fyrir sig í þetta skipti. Þegar ég byrjaði svo að spila um kvöldið þá 

fannst mér eins og einhver hefði fiktað í magnaranum (fattaði ekki að ég hafði 

brennt lampana í honum í hamaganginum fyrr um daginn), hljóðið var orðið 

eitthvað svo þunnt og skrýtið. Ég spilaði Poke a Pal og sá að það var engin 

stemming fyrir þessu. Ég byrjaði svo á I Want You og fannst salurinn alls ekki  

veita þessu neinn áhuga. Ég hætti því í miðju I Want You og hoppaði yfir á 

kassagítarinn og kláraði lagið við góðar undirtektir. Ég fór mikið að hugsa um 

hvernig ég gæti gert þetta allt saman betur í kjölfarið. Mér fannst augljóst að ég 

þyrfti að búa til einhverja galdra, tók eftir því að salurinn lifnaði við þegar ég söng 

Two Thumbs Suck´n einsog dauða-rokk-söngvari. Þá var klappað og kallað - ég 

skil það vel, auðvitað er enginn mættur til þess að hlusta á upphitunar-atriðið og 

þess vegna nauðsynlegt að koma fólki vel á óvart til þess að fanga athygli þess.  

 

Um nóttina fékk ég þá hugmynd að kannski þyrfti Mirstrumentið að vera meira í 

felum. Ég hafði fram að þessu stillt því upp á miðju sviðinu en fékk svo hugmynd 

að hafa það til hliðar og ekki í aðalhlutverki, að ég myndi hita upp fyrir sjálfan mig.   

 

Daginn eftir vorum við komin til Nottingham. Sviðsmaður OMaM spurði hvort ég 

gæti ekki spilað uppáhalds lagið sitt Deep Breathing og ég fór náttúrulega beint í 

málið, fór að vinna það baksviðs. Það gekk ömurlega á tónleikunum og ég hafði 

bara ekki sjálfstraust í að spila fleiri lög á hljóðfærið það kvöldið og hoppaði yfir á 

gítarinn. Ég sat og hugsaði mestallt kvöldið um hvernig ég gæti komið mér á rétta 

braut með þetta allt saman. Eftir þónokkra bjóra bjó ég til hliðarsjálfið 

MonkeyBoy. Hann er settur til hliðar og hitar upp fyrir mig, honum er ekki sýnd 

nein virðing og hann fær hvorki ljós á svið eða í sal. Hann laumar sér bara inn á 

svið og tekur nokkur lög, eingöngu instrumental raftónlist.  

 

Þegar við vöknum upp í Birmingham undirbjó ég 15 mismunandi hljóðbanka fyrir 

MonkeyBoy. Gítarmagnarinn brann yfir og ég ákvað að senda hljóðmanni bara 

sterio-línur frá Mirstrumentinu. Ég fór í lopapeysu og setti á mig húfu, laumaði 

mér inn á svið og spilaði í 20 mínútur. Var bara að leika mér, að spinna og taka 

búta úr lögunum mínum á Mirstrumentið. Mér fannst þetta ótrúlega gaman. Svo 

fór ég úr peysunni og tók húfuna af mér og þakkaði MonkeyBoy fyrir að hita upp 

(supporting the support). Þá tók ég upp gítarinn og spilaði í rúmar 30 mínútur. Ég 

talaði við fullt af fólki úti í sal þegar ég var að selja diska eftir tónleikana og það 

virtist kunna að meta þetta allt saman. Ég var mjög ánægður með þessa þróun 

og sjálfsöryggið jókst.  

 

Ég hafði þetta mjög svipað á tónleika í Bristol og Oxford. Ég þurfti að gera 

smávægilegar breytingar á Ipad tengingum. Fólk kunni greinilega ágætlega við 

MonkeyBoy þarna á kantinum að hita upp fyrir mig. Ég undirbjó mig alla daga 

baksviðs og reyndi að finna réttu leiðina í músíkinni. Ég lauk m.a. við að semja 

nýtt lag á Mirstrumentið, The Dream. 

 

3. mars í Norwich ákvað ég að drepa MonkeyBoy og mæta bara sem ég. 

Aðallega vegna þess að nú var ég kominn með meira sjálfstraust. Ég flutti Poke a 

Pal var farið að fá betri viðtökur og spilaði Jesus is a good name to moan með 

brjáluðu dub-step bassa soundi í viðlaginu. Ég sá strax að áhorfendur voru að fíla 

þennan bassa í botn. Ég tók svo nýja lagið sem gengur undir nafninu The Dream 

og mér fannst  það bara ganga vel, en lagið er mjög krefjandi. Mig langaði að 

gera meira á Mirstrumentið, búa til einhvern rythma og taka Mugiboogie eða 

Pathetic Anthem, eitthvað kröftugt. Á þessum tímapunkti hefði ég vel getað þegið 

viku frí til þess að undirbúa þetta allt saman betur.  

 

Við spiluðum á þremur tónleikum í Shepherds Bush í London. Ég prófaði að 

forrita trommur fyrir Pathetic Anthem en þorði ekki að spila það vegna þess að ég 

hafði svo lítinn tíma í hljóðprufur. Ég hafði hlakkað rosalega mikið til að spila í 

þessu húsi. Þegar ég var námsmaður í London fyrir 10 árum var þessi salur 

uppáhalds tónleikasalurinn minn. Ég tók sömu þrjú lög á Mirstrumentið á öllum 

tónleikunum. Poke a Pal, Jesus og The Dream. Tónleikar nr. 2 í Shepherds Bush 

voru stórkostlegir fyrir mig, einhvernveginn eins og að draumurinn hefði rætst. 

Það var samt mikið gítar-hluta tónleikanna að þakka. Þarna var ég farinn að 

svekkja mig mikið á því hversu hægt gekk að gera Mirstrumentið að einhverju 

stórkostlegu. Hér má sjá og heyra Jesus is a good name to moan í Shepherds 

Bush http://www.youtube.com/watch?v=BOPBPLEPCEw 

 

OMaM spiluðu á festivali í Hollandi og þurftu þess vegna ekki upphitunaratriði. Á 

meðan gat ég verið mestallan tímann í rútunni að hlusta og prófa gamlar Ableton 

Live útgáfur af lögunum mínum frá árinu 2005. Ég prófaði að taka hluta úr Sea Y 

og I Want You inn í kerfið hjá mér og lék mér að því í tvo daga á Mirstrumentið. Í 

hljóðprufunni í Brussel prófaði ég að spila I Want You og heyrði strax að það 

virkaði ekki. Ég tók gamlar útgáfur og setti inn í umhverfið sem ég var búinn að 

búa til fyrir Mirstrumentið. Þetta þýddi að ég var með þó nokkrar rásir sem spiluðu 

forritaða kafla. Svo ætlaði ég að spila bassalínur og synthalínur á Mirstrumentið 

og hoppa á milli kafla með fótpedulum (gólfgræjunni). Ég var ekki með á hreinu 

hvað myndi gerast næst þegar ég ýtti á fótpedalann þegar ég var kominn í 

hljóðprufuna vegna þess að ég sá ekki á tölvuna. Hávaðinn/styrkleikurinn var 

einhvernveginn skakkur og hljóðmerkið frá míkrafóninum sem átti að fara inn í 

tölvuna heyrðist ekki neitt.  

Ég hélt þróunarvinnunni áfram í rútunni á leið til Parísar. Hljóðprufan gekk ekki 

vel og enn hljómaði þetta allt í einum graut. Vegna tímaskorts gat ég þó ekki 

fundið út úr því hvað var að þessu hjá mér.  Ég skildi ekki afhverju trommu- og 

bassa hljóðin frá mér voru svona skrítin. Á tónleikunum tók ég þessi venjulegu 

þrjú lög á Mirstrumentið. Parísarbúar voru mjög hrifnir af Mirstument lögunum, en 

það voru langbestu viðbrögðin fram að þessu. Hitti Charly vin minn og fyrrverandi 

kennara úr skólanum sem ég var í í London. Við ræddum allt kvöldið um 

tónleikana. Honum fannst ég einbeita mér of mikið að því að vera spila allt á 

hljóðfærið, ég ætti  frekar að vera með búta tilbúna og einbeita mér betur að því 

að skemmta fólki, að ég ætti að vera einhverskonar blanda af skífuþeyti (DJ) og 

hefðbundnum tónlistarmanni.  

 

Við áttum að spila í Dortmund 13. mars en vegna vetrarfærðar víða í Evrópu 

festumst við á hraðbrautinni og urðum að taka stefnuna á Berlín. Þetta ferðalag 

tók 36 klukkustundir. Ég vann mikið í að reyna að láta Sea Y og I Want You virka. 

Ég var orðinn mjög sáttur og spenntur með það sem ég heyrði í heyrnartólum 

baksviðs í Berlín. Þá hafði ég tengt míkrafón inn í kerfið og var að leika mér með 

allskonar effekta. Þegar ég prófaði part úr Sea Y í hljóðprufunni heyrði ég að 

bassinn yfirtók allt annað í mixinu hjá mér, trommur og synthar heyrðust ekki 

neitt. Þessir effektar á röddinni voru mjög skrítnir - einhvernveginn allt annað en 

það sem ég hafði heyrt í heyrnartólunum fyrr um daginn. Ég varð þunglyndur í 

kjölfarið á þessu, fékk þunglyndis-hausverk og tók bara tvö lög á Mirstumentið og 

blótaði því mjög.  

 

Ég vann í laginu Sea Y á leiðinni til Vínar og baksviðs í Vín. Ég fann bassa-hljóð 

sem ég var nokkuð viss um að myndi ekki jarða allt annað í mixinu. Ég flutti það 

um kvöldið ásamt hinum lögunum sem ég var orðin vanur að spila. Þetta gekk 

mjög vel og var sæmilega ánægður. Ég hélt áfram að vinna í þessu í Munchen – 

en dauðlangaði að eiga hálfan dag í hljóðprufu til þess að prófa betur í hljóðkerfi 

það sem ég var að gera í heyrnartólunum. Í Bologna og Róm flutti ég svipaða 

tónleika og ég hafði gert síðustu daga. Ítalir kunna að vera í stuði, þeir klöppuðu 

með allan tímann og lá við sturlun í kassagítara lögunum.  

 

Síðustu fimm tónleikarnir í Zurich, Stuttgart, Bremen, Den Haag og í Amsterdam 

var allur skapandi kraftur farinn úr mér. Ég hafði enga löngun til að gera nokkurn 

skapaðan hlut við Mirstrumentið. Ég snerti það varla baksviðs eða með 

heyrnartólum í rútunni. Mig langaði mest að kveikja í því á sviði og kveðja þessa 

viðurstyggilegu hugmynd mína og þrjósku. Ég tók þessi venjulegu 2-3 lög á það 

og hoppaði svo í gott stuð á kassagítarinn. Ég fór svo heim til Íslands beint vestur 

á Aldrei Fór Ég Suður tónlistarhátíðina og datt ekki í hug að hafa Mirstrumentið 

með þar, þrátt fyrir að mínir nánustu hafi grátbeðið mig um það.  

 

Mér leið eins og ég hefði tapað. Ég sá engan árangur og það rifjuðust upp nokkur 

samtöl sem ég hafði átt við vini mína áður en ég fór þar sem ég sagði þeim að ég 

ætlaði að taka inn eitt og eitt lag og vonandi yrði ég kominn með 7 – 10 laga 

prógram þegar ég kæmi heim aftur. Mér leið eins og lögunum hefði fækkað, væru 

kannski bara enginn. Ég var kominn með algert ógeð á þessu „Mirstrument” rugli 

mínu, langaði að fleygja því í sjóinn og bóka tíma hjá sálfræðingum til þess að 

losa mig við þessa þráhyggju og halda áfram með lífið. Ekkert nema vonbrigði 

þetta helvíti. Mér fannst eins og ég hefði eitt tæpum tveimur árum í að reyna 

eitthvað sem ég get ekki, og það hafi verið barnalegt að reyna, ég hefði átt að 

sinna öðru eins og að semja og flytja nýja tónlist, gera eitthvað sem ég kann og 

get. Þess vegna datt mér ekki í hug að spila á hljóðfærið á Aldrei fór ég suður 

2013.  

 

 

 

Hvað fannst öðrum? 
Ég spurði á Facebook hvað fólki fannst um tónleikana – hér eru nokkur svör:  

 
„I saw you at the OMAM concert in Zurich a 
few weeks ago. It was quite courageous to 
start with this song and your strange 
instrument. But it captured my full attention 
and your show as a whole was absolutely 
fantastic. The first song confused some of 
the other people around me, but this special 
start of a support gig was unique. It was cool 
to start your set this way, the audience was 
singing and shouting to your songs as I 
usually don't see at a support gig. Since this 
concert, I have your 5 albums on my ipod 
and listen to them in heavy rotation. Keep 
making so great sound! I'm looking forward 
to it!!!” Marc Limat 
 
„I think your Mirstument is very 
experimental, it was surprising, loud and 
kind of different as the "usual" electrostuff. I 
liked it - but to be true i Love it more your 
Playing the guitar - if i would have to decide. 
Play both and mix it more...  

I could Not See it very good but wonderd 
what exactly it is your Mirstument.” Marijke 
Oldenhage 
 
„I attended your concert at Le Trianon 
(Paris), where you supported OMAM. I was 
in the very first rank of the audience, just in 
front of the stage. Having made a few 
research about you during the week prior to 
the gig, I knew that you had created a very 
special instrument, though I didn't know 
precisely what it looked like. To be honnest, 
I thought that it was a music stand or 
something like that until you took the stage 
and started to fire it.  
 
„If I recall correctly, you performed 3 songs 
with the help of your "art school shit": Poke 
A Pal, Jesus Is A Good Name To Moan and 
The Deer (not sure about the last one). 
Poke... was the song I liked it best, because 
your machine sounded like a string + 

woodwind orchestra. Jesus and The Deer 
were less subtle in their approach. The 
Mirstument sounded much more like a 
"conventional" keyboard (if such an 
instrument can be called "conventional" at 
all). The end of Jesus and the whole Deer 
were also played a bit too loudly for my 
liking, but I was probably too close to the 
stage. The sound was very saturated (a 
problem with the soundcheck maybe?) and 
it dragged my attention away from the song. 
 
Now, on a purely "scenical" side, I think that 
you received much more attention from the 
crowd when you shifted from the Misturment 
to the guitar. Maybe because the latter is a 
more organic instrument that the former, and 
thus can more easily carry the blues to the 
audience? Or maybe because it's easier to 
pace to and fro while playing the guitar than 
the Mistrument? Or maybe because we 
didn't know how to react at the beginning of 
your set (hey, who is this guy who sing the 
blues with his home-made keyboard? 
Should I wait in religious silence for to hear 
every note he plays, or should I roar my 
approval each time he stops singing?).  
 
Finally, I really appreciated the fact that you 
came with the Mirstument, even though I 
preferred the "acoustic" part of the gig, with 
all the singing, swinging and howling. Next 
time I will be readier for anything "art school" 
you may bring along with you on tour.” 
Thomas Millet 
 
„i was at the of monsters and men gig in 
rome last month, and i can surely tell you 
that the mirstrument was pretty badass. I 
really enjoyed its sound, it was psychedelic 
and transporting as well, so keep it up with 
the good work” Vittorio Somma 
 
„As you asked on your Facebook status, i'll 
let you know what i thought of your songs on 
the Mirtsrument when I heard you in Paris 

with OMaM. Actually, i love your music very 
much, and you surprised me a lot with these 
songs ! They were great, all of them ! I'm 
quite disappointed not to be able to listen to 
them all the time ! Your Mirstrument has a 
very interesting sound and you use it very 
well.” Coline Hucket 
 
„Mér fannst þetta flott. Mjög flott. Fannst 
samt vanta að þú kláraðir lögin og eins 
varstu hálf munaðarlaus svona einn á 
sviðinu. En ég var alveg að fíla þetta og 
skapaðist svona pínu flipp,hippa stemningu í 
salnum. Mistrumentið fannst mér koma töff 
út. En kannski lika því ég hef heyrt að þú 
smíðaðir það sjálfur (ekki rétt?) og því 
flottara fyrir vikið. Einhvernvegin atriði sem 
enginn bjóst við held ég.” Elísabet 
Sveinsdóttir 
 
We’ve seen you at the OMaM Show in 
Bremen, Germany. Your show – above all 
with your selfmade Mirstument (if I 
understood correctly) – was awesome and 
real fun! The guitar songs, too. I really liked 
the Heavy Metal ones. Songs you’ve played 
with this box sounded, how should I say, 
strange sometimes, but fascinating. I really 
liked it” - Axel 
 
Hi, came to the Uk OMaM gig in Bristol! Just 
wanna say how much I enjoyed your set and 
was really glad to have met you afterwards 
to buy your albums, a really genuine and 
nice guy and it's awesome to meet 
musicians like you! Loved the fact you came 
on at first without any introduction and just 
started playing. Honestly, I thought it was a 
weird instrument...but you pulled off playing 
it really well and the sound you created 
using it was really good. The only problem 
was that the crowd were a bit rubbishy, I 
enjoyed it a lot and can see that in a club 
setting or as part of a more "dancey/techno" 
set it would go down really well.   

It's so awesome to see someone that is 
willing to try out new things and step out into 
different genres. “ Conor John 
 
„With regard to the Mirstument, I wasn't 
sure what to think to start off with.  It was 
different to what I heard before which is 
good and I had never seen anything like it 
before, which is also good.  To start off I 
thought what the hell was this and was a bit 
confused??  Then I began to get use to it 
and enjoyed it.  It also gave more power to 
me when you then picked up the guitar and 
played "I want you" James Smith 
 
 
Hér fyrir neðan eru umæli sem ég fann á 
netinu.  
„The opening act – a one man band called 
Mugison was quite… “interesting”. He 
started out by coming onto stage, admitting 
that he was a bit pissed (hilarious!) and 
played his first three songs on a self-crafted 
instrument that looked a bit like something 
an Engineering/Electronics student might 
construct for a project. The sound was 
definitely very sci-fi. Though he had a rather 
soulful and powerful voice, I have to say that 
this part of his set felt very self-indulgent. 
The music at times was harsh and didn’t 
even seem to go with the lyrics; it was 
almost like random sounds thrown together 
– it sort of reminded me of Ross playing his 
synth on Friends. The second half of his set 
was dramatically better. He picked up a 
guitar and played a few more songs. But 
unfortunately the set was still rather 
unfulfilling. He definitely has talent. And at 
times I felt that if he had a few more 
members for his band his sings would sound 
great. But I suppose that’s a personal artistic 
choice, and I respect that. Will say this 
though, he is a pretty funny guy – he 
seemed to really enjoy himself up there and 

not take himself too seriously.”5 
 

„Völlig geflashet hat mich der ebenfalls aus 
Island stammende Musiker Mugison, der als 
Ein-Mann-Band als Support auf die Bühne 
kam. Grundsätzlich ziehe ich vor allen 
Menschen den Hut, die sich so 
mutterseelenallein auf die Bühne trauen, 
während eine ganze Meute von Fans auf 
ihre Lieblingsband wartet. Der bärtige 
Knuddelbär begleitete sich während der 
ersten beiden Songs mit so einer Art 
"Soundboard" (keine Ahnung, wie man das 
wirklich nennt), dem er recht schräge Töne 
entlockte. Aber zusammen mit seiner sehr 
einschmeichelnden Stimme klang das 
ziemlich klasse. Und dann griff sich der Gute 
eine akkustische Gitarre und spielte 
während seines restlichen Sets 
erstklassigen Bluesrock. Das hat so viel 
Spaß gemacht, einem solchen 
Vollblutmusiker zuzusehen und zuzuhören, 
ich war schlicht begeistert. Vermutlich war 
aber auch das ein Grund dafür, dass ich 
danach so gar nicht mehr auf Folk 
eingestellt war, sondern viel lieber noch ein 
bisschen was von Mugison gehört hätte.” 6 

„The first 15 minutes sees Mugison playing 
his improvised Mugiboogie electronica, 
which references the likes of Merzbow but 
without the same sense of sonic drubbing, 
playing with a computer program he had set 
up himself, you could tell he didn’t really 
know what he was doing and because of the 
arty aventgarde vibe, it just wafted straight 
over the kids’ heads. Only a guy like 
Mugison would ever say something like ‘I’m 
sorry, I brought my own support act for the 
support act’, before picking up an acoustic 
guitar and laying into some Tom Waits style 
lofi blues, then shoe-horning in some metal, 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5	  (Khurshid, 2013)	  
6	  (Flinkwert, 2013)	  

with heavy riffed melodies.”7 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
7	  (Johns, 2013)	  

Samantekt 
Þegar ég horfi á dagatalið þá sé ég að ég fór til Reykjavíkur 13. febrúar og sjö 

vikum seinna eða 3. apríl var ég að taka til eftir Aldrei fór ég Suður. Ég held að ég 

hafi hreinlega verið útkeyrður þegar leið á OmaM tónleikaferðina og þegar ég 

kom heim. Hver einasti dagur í fjölmenni, að vinna og alltaf á nýjum stöðum. Ég 

sé núna að ég hef oft á tíðum verið með litla einbeitingu, man eftir að hafa starað 

á tölvuna og hreinlega ekki dottið neitt i hug, bara verið tómur, hugmyndalaus. 

Hvers vegna? Kannski vegna þess að svefninn var mjög óreglulegur, matarvenjur 

síbreytilegar og hreyfing lítil (fyrir utan að spila). Dagarnir áttu það til að renna 

saman, að sitja í rútu eða baksviðs og bíða og vinna í tölvunni og Mirstrumentinu. 

Bjór og sígó. 

 

Ég vil taka það fram að krakkarnir í OmaM (og fólkið í kringum þau) voru og eru 

öll stórkostleg, sannir gestgjafar og ógeðslega fyndin. Það sem ég nefni hér að 

ofan er bara tilraun til þess að útskýra eigið hugmyndaleysi.  

 

Ég held að upplifun mín og áhorfenda hafi verið svipuð. Ég fann að Mirstrument 

hluti tónleikana náði ekki í gegn nema þá helst í París. Annars fannst öllum 

gítarspilið betra og skemmtilegra, fólki finnst Mirstrument hluti tónleikanna 

áhugaverðari, en ég hef á tilfinningunni að það sé kurteisishjal. Flestir þeirra sem 

svöruðu mér er fólk sem sýndi tónlist minni áhuga og fylgdist með mér á 

Facebook. Það hefði verið gaman að fá svör frá fólki sem sýndi þessu engan 

áhuga. Eins og Jeffrey Johns sem bloggar um tónleikana á síðunni sinni bendir á: 

„you could tell he didn’t really know what he was doing and because of the arty 

aventgarde vibe, it just wafted straight over the kids’ heads"8 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
8	  (Johns, 2013)	  

Lokatónleikar í Sundlauginni Mosó 
	  
Ég hélt útskriftartónleika í Sundlauginni (hljóðver) þann 27. apríl. Ég spilaði 2 lög 

einn á hljóðfærið, 6 lög þar sem ég spilaði á hljóðfærið með hljómsveit og svo 

endaði ég tónleikana með því að taka tvö lög á kassagítar með hljómsveit. Það 

mættu um 30 manns. Tónleikarnir hófust kl. 17:00 og var lokið 17:40. Hluti af 

festingu hljóðfærisins við þrífót hafði brotnaði á leiðinni til Reykavíkur frá Súðavík 

og þess vegna varð ég að setja hljóðfærið á háan barstól og því komst 

gólfgræjan ekki undir hljóðfærið eins og það á að vera. Hljómsveitin 

samanstendur af Arnari Þór Gíslasyni á trommur, Guðna Þórarni Finnssyni á 

bassa og Þorbirni Sigurðssyni á hljóðgerfil. Þessir sömu menn spiluðu með mér á 

Sónar Reykjavík í febrúar.  

 

Ég byrjaði á Poke a Pal eins og ég hafði gert undanfarnar vikur. Það gekk vel 

fannst mér. Svo spilaði ég Sea Y. Ég hafði undirbúið það þónokkuð út frá 

hugmyndum frá því ég var á Evróputúrnum með OmaM. Ég notaði töluvert úr 

gamalli útgáfu, bræddi hana inn í Mirstrument setuppið og þróaði það svo áfram í 

hljóðverinu mínu í Súðavík. Ég setti inn 4 rásir sem spila forunnið efni. Svo spilaði 

ég bassalínur og synthesiser parta. Ég stjórna lengd hvers kafla fyrir sig með 

gólfbúnaði. Ég get tekið upp röddina mína í ákveðnum kafla og fiktað í henni eftir 

á. Þetta lag tókst ágætlega. Reyndar virtist eitt bassasoundið festast í synth-

plugin-inu. Ég hafði lent nokkrum sinnum í þessu þegar ég var að prófa þetta fyrr 

um daginn og það eina sem ég gat gert var að hoppa í tölvuna og kveikja og 

slökkva a plug-in-inu og ná aftur í rétta soundið. Þetta var því ekkert stórmál en 

eitthvað sem þarf að skoða betur. Þetta gekk annars bara furðulega vel. Hér má 

sjá og heyra þennan flutning http://youtu.be/veePk2nczWo 

 

Hljómsveitin spilaði Mugiboogie, I want you, Jesus, the Pathetic Anthem og Two 

thumbs sucking son of a boyo þar sem ég spilaði á Mirstrumentið. Þessi lög voru 

öll frekar svipuð í framkvæmd. Ég var með sterk bassahljóð og bandið spilaði hátt 



	   40	  

og vel með. Þetta gekk ágætlega. Í Þessum lögum er Mirstrumentið bara notað 

eins og venjulegt hljómborð eða synthesiser/hljóðgervill. Ég spilaði nýtt lag The 

Dream sem ég samdi og prófaði nokkrum sinnum á OmAM túrnum. Það gekk 

bara furðu vel. Hér má heyra og sjá upptöku af því: 

http://youtu.be/EHXXeHb7n0c 

 

 

Niðurstöður 
 

Þegar ég lét mig dreyma um Mirstrumentið í gamla daga sá ég fyrir mér tæki sem 

ég væri búinn að ná fullkomnu valdi á. Ég gæti tjáð allar tónlistarhugmyndir, 

spilað hvað sem er, hvenær sem er. Nú þegar ég horfi til baka á síðustu tvö árin 

sé ég ýmislegt sem hefði mátt fara betur og annað sem ég er ánægður með. 

Tilfinningalegt viðhorf mitt er tvípóla; annarsvegar eftirsjá og biturð og hinsvegar 

ánægja og stolt.  

 

Hömluleysi og einbeitingarleysi eru orð sem koma upp í hugann þegar ég hugsa 

til baka. Ég hef vaðið áfram, fengið Palla til að breyta græjunni þrisvar sinnum, 

stungið upp á nýjum lausnum án þess að vera búinn að prófa þær almennilega, 

fengið 3 X stál til þess að skera ál nokkrum sinnum, fengið fólk til að hjálpa við 

lóðningar, eytt óheyrilega háum fjárhæðum í standa, ljós, snúrur, skjái, tölvur og 

tengi án þess að vita almennilega hvert ég væri að fara, hef bara haft á 

tilfinningunni að ég sé að gera eitthvað rétt, stundum, og það hefur verið næg 

ástæða fyrir mig til þess þess að halda áfram með verkefnið.  

 

Það er púki á öxlinni minni sem segir mér að ég hefði átt að æfa meira, betur og 

af meiri einbeitingu. Ég hafi staðnað og verið hugmyndlaus. En á hinni öxlinni er 

engill sem bendir mér á að hljóðfærið hafi verið í þróun og líkir þessu við að æfa 

sig á strengjalausan gítar, hvernig er hægt að vera fúll yfir árangursleysi þar?  

Mér finnst ég þurfa að finna fólk sem getur hjálpað mér áfram með hljóðfærið svo 

ég nái enn meiri færni á það í framtíðinni. Mig langar að mæta í kennslustundir 

hjá píanókennara, harmónikkuleikara, Ableton/Reaktor/Lemur forritara, 

ljósameistara, leikstjóra, einkaþjálfara og hljóðmeistara. Þetta sé ég sem næstu 

skref fyrir mig og hljóðfærið.  

 

Stundum finnst mér eins og ég hafi eytt meiri tíma í að lesa mér til um Lemur, 

Ableton, Gordius, Reaktorinn, DMX og Alchemy heldur en að nota/spila á 

Mirstrumentið. Gott dæmi er hönnunin sem ég vann á ipad/Lemur í þónokkuð 

marga daga en svo kom ég varla við ipad/Lemurinn á tónleikum eða i hljóðverinu. 

Þetta var allt saman bara í þróun. Sem dæmi má nefna að ég var búinn að búa til 

lítinn mixer til að stjórna tveimur rásum af synthum, trommu rás, rödd, forunnu 

efni og gítar. Svo bætti ég inn 4 Aux-sendum á hverja rás vegna þess að ég vildi 

geta sent allar rásir á mismunandi útganga og þannig stjórnað effektum og 

hávaðastyrk beint frá ipadinum. En svo gerði ég mistök sem ég áttaði mig ekki 

strax á, en ég hafði sett sömu addressu á aux-rásir á syntha nr. 1 og á raddar 

rásinni. Þannig að ef ég ætlaði að senda rödd í Rolodeck eða á Reverb þá var ég 

að gera það líka á Syntha nr. 1. Ég ætlaði alltaf að laga þetta og ótal önnur svona 

smáatriði en kom mér ekki í það. Þess í stað dofnaði viljinn til þess að nota 

Lemur. Þetta er náttúrulega algerlega fáránleg leti, en staðreynd samt. Stundum 

ögraði ég mér ekki nóg, beitti sjálfan mig ekki nógum miklum aga.  

 

Ég hefði mátt spila á mörgum litlum tónleikum og prófa mig áfram. Ég hefði líka 

haft gott af því að prófa útgáfur af lögum og uppsetningu í mismunandi 

hljóðkerfum. Ég hefði mátt hitta kennara og fá leiðsögn í tónfræði, fingrafimi og 

hljómfræði, hefði mátt spila allskonar tónlist með allskonar fólki. Stundum velti ég 

því fyrir mér hvar og hvernig hljóðfærið væri ef ég hefði ekki verið í LHÍ að vinna 

að þessu verkefni. Hefði ég fundið því farveg eða hefði ég lagt það til hliðar?  

Nóg komið af leiðindum! Það er ótrúlegt að fá svona fyndna hugmynd og 

framkvæma hana aftur og aftur. Nótnaborðið hefur gefið mér dýpri skilning á 

tónlist, hvernig nótur geta raðast saman í form óháð tóntegundum. Ég þjálfaðist í 

að nota Ableton live, Machine, Alchemy, Kontakt, Reaktor og Gordius little Giant. 

Það er frábært að hafa gefið sér nægan tíma til að lesa sig til og prófa sig áfram, 

gera mistök og halda áfram. Það er verðmætt.  

 

Það var frábært að vinna að leikritinu Gullregni og gera alla tónlist bara á þetta 

nýja hljóðfæri, sem hefði orðið allt öðruvísi í öðru umhverfi og hefði ekki getað 

orðið til nema vegna ótrúlega mikillar vinnu og alúðar. Þó ég hafi ekki alltaf verið 

ánægður með minn hlut í öllu þessu ferli og á tónleikum - þá má sjá þetta frá öðru 

og heilbrigðara sjónarhorni. Það má sjá þetta í sínu rétta ljósi, sem tilraun, ferli, 

nám, þróun en ekki eitthvað þaulæft og tilbúið. Auðvitað verð ég að gera mér 

grein fyrir að svona verkefni gengur hægt, eitt hænuskref í einu. Öll þessi vinna 

nýtist mér á einhvern hátt þó ég geti ekki spilað frábærlega á hljóðfærið eins og 

er.  

 

Alveg eins og gítarleikari getur æft allskonar skala og fraseringar þangað til það 

er honum eðlilegt að djamma í allskonar aðstæðum þá þarf að æfa sig í tækninni 

ef maður vill ná árangri sem raf-tölvu-hljóðfæraleikari. Það þarf að æfa sig í að 

vinna með hljóðmönnum, prófa hvaða uppsetning virkar í ólíkum aðstæðum. 

Tvær rásir eða fleiri? Hvernig á að skipta tónlistinni niður á rásir? Prófa aftur og 

aftur þangað til að maður finnur ásættanlega lausn. Þetta er einmitt það sem ég 

hef verið að gera síðustu mánuði þrátt fyrir að ég hafi kannski ekki gert mér alveg 

grein fyrir því. Mig langaði að vera listamaður, en var í raun nemandi að æfa mig, 

reka mig á veggi, tæknilega og tilfinningalega. 

 

Hafa markmiðin breyst? Aðalmarkmiðið var að verða góður Mirstrument leikari, 

en því hef ég ekki náð. Sennilega hefur markmiðið breyst, þetta verkefni/nám 

hefur verið meiri leit að leiðum, samtal um leiðir, nær leiðsögn sálfræðings heldur 

en einkaþjálfara. Ég hef leyft mér að vera í ákveðnu flæði, prófað fullt af hlutum 

sem hreinlega virkuðu svo ekki, en koma kannski til með að nýtast mér seinna. 

Hljóðfærið hefur tekið stökkbreytingum. Leiðir til þess að nota það hafa breyst, 

draumurinn um hvernig það getur orðið hefur breyst. Allt hefur breyst, 

hugbúnaður, græjur, æfingar og viðhorf mitt til hljóðfærisins. 

 

Ég þurfti að biðja hljómsveitina mína að hálpa mér á Sonar Reykjavík en ég hafði 

ætlað að spila bara á hljóðfærið, einn. Eins var ég í vandræðum með stuttan 

hljóðprufutíma (soundtékk) á OmaM tónleikaferðinni. Ég prófaði að vera með 8 

rásir, svo 2 rásir og að tengja svo í gítarmagnara sem sprakk. Ég bjó til 

hliðarsjálfið Monkeyboy til þess að reyna vinna á minnimáttarkennd. Endalaus 

samanburður í hausnum á mér um mig sem gítarleikara og söngvara gegn 

Mirstrument hugmyndinni. Ég hef orðið að aðlaga mig að aðstæðum og leyfa 

þeim að breytast. Í því liggur lærdómurinn, niðurstaðan.  

 

Lokaorð 
Það hefur verið áhugavert að skrifa þessa ritgerð og vinna úr dagbókarfærslum 

og heimildum. Það er augljóst að ég hef verið örvæntingarfullur síðustu mánuði, 

mjög leitandi, á tímum neikvæður, oft óþreyjufullur. Aðferðarfræði 

starfendarannsókna hefur sýnt mér hvernig mér hefur gengið með verkefnið. Það 

hefur verið hollur lærdómur fyrir mig að sjá alla þessa þróunarvinnu og þann 

árangur sem hefur átt sér stað. Fyrir mér er það einhverskonar sigur; það að hafa 

haldið áfram. 

 

Í mínum huga er verkefnið rétt að byrja, mig langar ennþá að breyta og bæta 

hljóðfærið. Mig langar ennþá að læra betur á það, ég sé ennþá möguleika á 

einhverju ótrúlegu fyrir mig og hljóðfærið. Til að nefna dæmi um nokkrar 

hugmyndir þá langar mig að búa til Hammond útgafu, taka gamalt Hammond í 

sundur og setja nótnaborðið inn í staðinn. Á sama hátt langar mig að breyta 

takka-nikku sem ég á. Mig langar að búa til analog útgáfu sem væri með rack 

Minitaur Moog Minimoog Voyager, Prophet ´08 og slatta af pedal-módúlum. Mig 

langar enn að prófa mig áfram og æfa og æfa og æfa, þróa og prófa.  

 

Helgina 17.-20. maí 2013 fór ég upp í Hvalfjörð með Jónasi Sig, Ómari Guðjóns, 

Láru Rúnars, Arnari Þór og Guðna Finns þar sem við vorum i æfingabúðum. Við 

ætlum að sigla hringinn í kringum landið í júlí og erum búin að leigja okkur bát þar 

sem við komum til með að spila á dekkinu fyrir fólk um allt land. Hljómsveitin 

heitir Áhöfnin á Húna. Ég spila á Mirstrumentið i 16 af 20 lögum sem við æfðum 

um helgina. Mirstrumentið kom einkar vel út í þessu umhverfi þar sem það er 

bara hluti af hljómsveitinni. Einnig er ég bókaður sem Mirstrument leikari á 

útskrifartónleikum hjá Luka Baggott frá Ítalíu. Hljóðfærið er komið á þann stað að 

ég þori að nota það, ég kann nægilega mikið á það til þess að það sé boðlegt. Ég 

hlakka til að sjá hvert það verður komið eftir 30 ár. 

 

Viðbætur 22 júlí - þónokkuð eftir útskrift 
Fljótlega eftir úrskrift frá LHÍ setti ég saman nýja útgáfu Mirstrumentsins, sem 

svipar til þess sem ég lét mig dreyma um hér að ofan. Minimoog Voyager, 

Prophet 08, Oktotrack, og 4 effekta-box frá Eventide. Ég og Vernhaður Jósefsson 

bjuggum til Ál-ramma utan um þessar græjur og notuðum AXIS 64 frá C-Thru-

Music sem nótnaborð líkt og áður. Ég rétt náði að klára þessa uppsetningu áður 

en Áhöfnin á Húna lagði af stað í hringferð um landið á bátnum Húna II. 

 

Örfáum dögum áður en tónleikaferðin hófst bjó ég til nokkur "preset" fyrir sum 

lögin. Ég kom hljóðfærinu fyrir á þrífót sem ég átti undan gömlu ljósar-riggi og 

þannig gat ég stillt hæðina á hljóðfærinu. Hljóðfærið vegur nú tæp 50 kíló og er 

því um helmingi þyngra en síðasta útgáfa. Strax á fyrsta degi á Akureyri, þar sem 

við vorum í 2 daga að stilla okkur upp og gera sjóklárt, þá varð ég mjög spenntur 

og fannst gaman að spila á hljóðfærið þó það væri miklu klunnalegra. Það að 

hafa ekki tölvu heldur bara gamaldags hljóðgervil með öllum tökkum heimsins til 

þess að breyta hljóðinu eftir eigin smekk, er æðislegt. 

 

Það gekk vel að spila lögin á tónleikum, auðvitað þróaðist hljóðfæraleikurinn og 

öryggi jókst. Ég naut þess meira og meira að spila á græjuna og var farinn að 

kunna flest lögin það vel að ég þurfti ekki að horfa á puttana til þess að vita hvað 

ég var að gera. Ég gat því gleymt mér algjörlega við að spila tónlist með vinum 

mínum. Þarna var stórum áfanga náð. 

 

Ég þarf að prófa mig áfram með móntitor aðferðir (hátalara). Á þessum túr var ég 

með eitt box en mér fannst það ekki vera nógu gott. Það þarf að hafa þetta í 

sterio svo ég heyri almennilega í hljóðheiminum. Ég fékk að prófa steriobox frá 

Roland - en það var algjört drasl og réð ekki við neinar bassatíðnir. Ég þyrfti að  

eyða degi í Exton og prófa allskonar box/hátalara. 

 

Í tónleikaferðinni á Húna vorum við hrikalega óheppin með veður. Á þessu 16 

daga ferðalagi rigndi á okkur alla daga nema 2. Á tónleikum númer tvö sem voru í 

Borgarfirði Eystri var svo mikil rigning og rok að 1/3 af nótnaborðinu eyðilagðist 

og suð kom vegna þess að straumbreytar í effecta-pedalana drógu ekki nógu 

mikið rafmagn. Eins voru tenglar orðnir lélegir, þannig að þeir fóru að detta út 

(slökkva á sér). Þegar leið á túrinn versnaði þetta allt saman og á næstsíðustu 

tónleikunum þurfti ég að slökka á öllu saman mjög oft til þess að reyna að láta 

þetta virka. Nótur voru fastar á lyklaborðinu og effektar skrítnir. Ég fékk nýtt 

nótnaborð fyrir síðustu tónleikana sem betur fer þar sem þeim var sjónvarpað út 

um allt land á RUV. Tónleikarnir gengu sæmilega. Einn gítarmagnari eyðilagðist 

og annar var orðinn mjög lélegur. Augljóst er að tjónið er umtalsvert og viðgerðir 

verða kostnaðarsamar. 

 

Mér finnst þessi nýja útgáfa vera mjög stórt stökk í rétta átt. Nú er ég kominn með 

hljóðfæri sem ég nota mjög mikið. Ég er sérstaklega spenntur að sjá hvort ég nái 

ekki að búa til skemmtilegt "One Man Show" með þessari útgáfu. Ég nota hana 

núþegar heilmikið í hljóðverinu heima í Súðavík. 

Þakkir 
Rúna Esradóttir fyrir allt. 

Páll Einarsson fyrir að vera til. 

Sigurður Halldórsson fyrir leiðsögnina. 

Dagný Arnalds fyrir yfirlestur og leiðréttingu 

Gréta María Bergsdóttir fyrir hjálpina. 

Kristín Valsdóttir fyrir að lesa yfir og gefa góða punkta og leiðsögn. 

Allir þeir sem hjálpuðu og ég man ekki eftir korter í skil :-)  

